ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը․
    Նախագծի ընդունման անհրաժեշտությունը պայմանավորված է ՀՀ ՆԳ համակարգում ատեստավորման արդյունքում հավելավճար ստացող ծառայողների վճարումների, բնակարանով չապահովված աշխատակիցներին տրվող ամսական դրամական հատուցման վճարումների ապահովման (բնակվարձ), ինչպես նաև թույլտվությունների և լիցենզավորման վարչության կողմից քաղաքացիներին պետհամարանիշների տրամադրման և մատակարար կազմակերպության նկատմամբ պարտավորությունների չկուտակման հանգամանքով ։

2. Կարգավորման նպատակը և բնույթը․
Նախագծով առաջարկվում է կատարել հետևյալ նվազեցումները, մասնավորապես․
«1090 Փրկարարական ծառայություններ» ծրագրի 
«31002․ՆԳՆ փրկարար ծառայության հրշեջ-փրկարարական գույքի բարելավման ներդրումային ծրագրի իրականացում» միջոցառման
«Տրանսպորտային սարքավորումներ» 5121 հոդվածից՝ 364 686,0 հազ դրամ՝ ի հաշիվ թվով 6 փրկարարական մեքենաների։

«1101 ՀՀ ՆԳՆ կրթական ծառայություններ» ծրագրի 
«11001․Բարձրագույն մասնագիտական կրթության ծառայություն» միջոցառման
 «Այլ նպաստներ բյուջեից» 4729 հոդվածից ՝ 453 727,5 հազ դրամ
«11002․Միջին մասնագիտական կրթության ծառայություն» միջոցառման
 «Այլ նպաստներ բյուջեից» 4729 հոդվածից 115 686,5 հազ դրամ
Ընդամենը՝ 1101 ծրագրից՝ 569 414, 0 հազ դրամ։
Ծախսերի ուսումնասիրության արդյունքում նշված նվազեցումը չի խոչընդոտի ՊՈԱԿ-ի տարեկան պարտավորությունների լիարժեք կատարմանը։
Նշված նվազեցվող միջոցներից առաջարկվում է․
ՀՀ ՆԳՆ ընթացիկ տարվա «1234․ Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն»  ծրագրի 
«11001․Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» միջոցառման
«4111․ Աշխատողների աշխատավարձեր և հավելավճարներ» հոդվածին ուղղել 503100․0 հազ դրամ։
ՀՀ ՆԳ համակարգում ատեստավորման արդյունքներով հավելավճարների վճարումներն իրականացվել են 2023 թվականի 4-րդ եռամսյակից, սակայն պետական բյուջեից այդ նպատակով լրացուցիչ գումար չի հատկացվել և վճարումներն իրականացվել են ՀՀ ՆԳՆ 2023 թվականի հատկացումների հաշվին։ ՀՀ ՆԳՆ 2024 թվականի բյուջետային հատկացումները կազմել են 5 000 000,0 հազ դրամ։ 2025 թվականի ՀՀ ՆԳՆ բյուջետային հայտով նշված ուղղությամբ ներկայացվել է 9 999 450,0 հազ դրամ, սակայն պետական բյուջեով հաստատվել է նշված գումարի 1/6-րդ մասը՝ 1 666 575,0 հազ դրամ։ Վերոգրյալով պայմանավորված,  2024 և 2025 թվականների ընդհանուր հատկացումները կազմել են 6 666 575,0 հազ դրամ, սակայն 2025 թվականի նոյեմբերի 1-ի դրությամբ հատկացված հավելավճարների գումարը կազմել է 7 895 655․3 հազ դրամ, այլ կերպ ասած, 1 229 080,3 հազ դրամով պակաս, որը վճարվել է ՀՀ ՆԳՆ 2025 թվականի աշխատավարձի ֆոնդի տնտեսված միջոցների հաշվին։ Նոյեմբեր ամսվա մասնակի և դեկտեմբեր ամսվա վճարումների իրականացման համար լրացուցիչ պահանջվող գումարը կկազմի 503 100,0 հազ դրամ։ 
[bookmark: _GoBack]«4729․ Այլ նպաստներ բյուջեից» հոդվածին՝ 331 000,0 հազ դրամ։ 2025 թվականի բյուջետային հատկացումներով բնակվարձի վճարումներն ապահովելու նպատակով նախատեսվել է 1 094,8 մլն դրամ։ Բյուջետային հայտով ներկայացվել է 2 491․2 մլն դրամ։ սակայն, ընթացիկ տարում շահառուների թվաքանակը ավելացել է և սույն թվականի նոյեմբերի 1-ի դրությամբ փաստացի ծախսը կազմել է 2 269,9 մլն դրամ/հաշվառված են 3727 շահառու/։ Վերջին եռամսյակում միջին ամսական ծախսը կազմում է շուրջ 230,0 մլն դրամ, տարեկան ծախսը՝ 2 600,9 մլն դրամ։ Ըստ այդմ, տարեկան վճարումներն ապահովելու և պարտավորություններ չկուտակելու համար լրացուցիչ պահանջը կազմում է 331,0 մլն դրամ։
«11005 Ճանապարհային երթևեկության անվտանգության ապահովում և ճանապարհատրանսպորտային պատահարների կանխարգելում, տրանսպորտային միջոցների պետական հաշվառում» միջոցառման «4239․ Ընդհանուր բնույթի այլ ծառայություններ» հոդվածին՝ նախատեսված 100 000,0 հազ դրամը։  34321291/501 ԳՄԱ կոդով պետհամարանիշների պատրաստում ծառայության ձեռքբերմանը։ Տարեկան ընդհանուր պահանջարկը կազմում է 975 940,8 հազ դրամ, ընթացիկ տարվա հաստատված բյուջեով նշված ծախսային ուղղությամբ նախատեսվել է 441 950,0 հազ դրամ։ Պահանջարկի և նախատեսվածի տարբերությունը կազմել է 533 998,9 հազ դրամ, որից 250 000,0 հազ դրամը՝ հատկացվել է ներքին հոդվածային վերաբաշխմամբ ՀՀ ՆԳՆ ընդհանուր հատկացումների հաշվին։ Տարբերությունը կազմում է  283 998,9 հազ դրամ, սակայն հաշվի առնելով բյուջետային միջոցների սղությունը սույն նախագծով  առաջարկվում է նշված ուղղությամբ լրացուցիչ հատկացնել 100 000,0 հազ դրամ՝ տարեկան պահանջարկն ապահովելու և պարտավորություններ չկուտակելու նպատակով։ Հարկ է նշել, որ 2024 թվականին նույն ուղղությամբ ծախսերը կազմել են 976 000,0 հազ դրամ, ձեռք է բերվել 400 000 հատ պետհամարանիշ՝ 2440 դրամ միավորի գնով։

3. Կապը ռազմավարական փաստաթղթերի հետ.
Նախագիծը բխում է ՀՀ կառավարության 2021 թվականի նոյեմբերի 18-ի թիվ 1902-Լ որոշմամբ  հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրով հաստատված ժամանակացույցի` «Ներքին գործերի նախարարություն» բաժնի «4․Ոստիկանության ծառայողների վարձատրության և սոցիալական երաշխիքների բարելավում » կետի «4․4 ՀՀ ոստիկանությունում աշխատավարձերի բարձրացում նախատեսող ոստիկանության ծառայողների կամավոր ատեստավորման համակարգի ներդրում » միջոցառման պահանջներից։
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ներքին գործերի նախարարության կողմից։

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
[bookmark: _Hlk216431010]«Հայաստանի Հանրապետության 2025 թվականի պետական բյուջեում վերաբաշխում, փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերը և եկամուտները չեն փոփոխվի:

6. Ակնկալվող արդյունքը.
      Հայաստանի Հանրապետության ՆԳՆ ծառայողներին  ատեստավորման և բնակվարձի վճարումների, ինչպես նաև քաղաքացիներին պետհամարանիշերի սպասարկման անընդհատության ապահովում։ 
                                 
ՀՀ ներքին գործերի նախարարություն

